
1     Ram pum huap Pavalai Pawl Meet vawi 1-na hmang zo
August 3 & 4 khan Ram pum huap pavalai Pawl meet vawi 1-na chu Bethlehem Kohhran Biak Inah tluang takin neih
zawh a ni a, thupuiah “Nang malsawmna ni ang che” (Genesis 12:2) tih an hmang a, speaker atan Rev  Lalramliana
Pachuau, Synod Moderator, Rev Vanlalzuata, Senior Executive Secretary i/c Pastoral etc., Rev R. Lalnuntluanga,
Revival Committee Member leh Rev P.C Pachhunga, Executive Secretary i/c Revival etc. te hman an ni a, Pavalai
Zaipawl 12 leh a thlengtu Kohhran Zaipawlten hla an rem bawk.
Pavalai Meet-ah hian palai riak lut 1318 vel an awm a, palai in report zawng zawng hi 7500 vel an ni bawk. Aizawl
khaw pawn atangin Kohhran 200 chuang an tel thei a, Kohhran tel zat chu 349 a ni. Tun tum Ram pum huap Pavalai
Pawl Meet-ah hian sum Rs. 7,00,000/- vel sen ral a ni. Tun dinhmunah hian Pastor Bial 15-in pavalai Pawl hi Bial
huapin an kalpui tawh a, Presbytery huapin 2-in an kalpui mek bawk. Pavalai Meet Video DVD siam peih tawh a ni
a, inkhawm vawi khat Rs. 50/- man niin a vaiin Rs. 200/- man a ni a, Synfo Office atangin lei theih reng a ni.

1     Counselling Training khar
Mizoram Synod, Family Guidance & Counselling Centre (FG&CC)-in Kohhran Upate puala Church Leaders’ Intensive
Residential Pastoral Care & Counselling Training vawi 18-na, July 24 atanga Synod Conference Centre-a a buatsaih
chu August 6 (Thawhlehni) zan khan ‘Final Evaluation & Graduation Service’ neiin khar a ni.
He Counselling Training-ah hian Pastor Bial 5 - Kolasib Diakkawn, West Phaileng, Thingsulthliah, Darlung leh
Thenzawl Pastor Bial atangin Kohhran Committee aiawh mi 17 an tel a, training kharna inkhawm hi Rev. Vanlalzuata,
Sr. Executive Secretary-in a hmanpui a ni.
Training kharna inkhawm hi Rev. R. Lalhmingthanga, Director, FG&CC-in a kaihruai a, Rev. Vanlalzuata’n trainees-te
hnenah Certificate semin thuchah a sawi a. Training chhuakte chuan training an hlawkpui dan a lema an ziak chu
hrilhfiahin an entir a, Upa R. Sangthuama’n training te aiawha thu sawiin, Bungkawn Bial Zaipawl te vawi hnih an zai
bawk. He hun hmanpuitu Rev. Vanlalzuata, Sr. Executive Secretary chuan training chhuakte fuihna thu sawiin,
“Kohhran hruaitute chu tuna kan awmnaah hian duh tawk mai tur kan ni lo a, kan thlen chin atanga hma sawn zel tur
kan ni.” tiin Kohhranhote tana chhenfakawm tak ni tura kawng hrang hranga inbuatsaih zel turin a fuih bawk.
FG&CC hian 1991 atang khan Pastor-te pualin Counselling Training hi a buatsaih thin a, kum 2002 atang khan
Kohhran Upa te pualin a buatsaih thin bawk. Pastor 376 leh Lay Leaders 332 hnenah Training pek an ni tawh a ni.

1     Kohhran Hmeichhia
w August 9 (Inrinni) hian Baktawng Bial huapin Baktawng Venghlun Kohhranah Leadership Training neih a ni dawn
a, training neihpui tur hian Central Kohhran Hmeichhe hruaitu Pi Vanlaltluangi, FIn. Secretary leh Pi Maria Lalchhanhimi,
Committee Member-te an kal ang.
w August 9 - 11 hian Lawngtlai Bial huapin Leadership Training & Kristian Chhungkaw Campaign neih a ni dawn
a, training neihpui tur hian Central Kohhran Hmeichhe hruaitu Pi Rosangpuii, Pi Sailuti leh Pi Lalbiakengi (Commit-
tee Members) te an kal ang.
w August 9 - 11 hian Khawlailung Bial huapin Bunghmun Kohhranah Leadership Training & Kristian Chhungkaw
Campaign neih a ni dawn a, training neihpui tur hian Central Kohhran Hmeichhe hruaitu Dr. Vanlalhruaii, Asst.
Secretary; Pi C. Lalrinliani leh Pi C. Chawngpuii (Committee Members) te an kal ang.
w August 9 - 11 hian Saiha-ah North East India Christian Council Women’s Assembly (NEICCWA) Intlawhtawn
programme neih a ni dawn a, heta tel tur hian Pi Lalrinkimi, NEICCWA Vice Chairman; Pi Lalrindiki, Pi Vanrammawii
leh Pi Lalhmingmawii Sailo (Committee Members) te an kal ang.

1 Zin
w August 5 - 9 chhung hian PCI Executive Committee, Shillong-a neihah Synod Moderator Rev. Lalramliana
Pachuau hovin Mizoram Synod aiawhte an tel.
w August 5 - 8 hian PCI Peace & Justice Committee, Shillong-a neihah Upa C. Thanchhuma, Committee Member a tel.

1 MSSU
August 10 (Inrinni) hian Khatla South Kohhranah Sunday School Zirtirtu Training neih a ni dawn a, training neihpui
tur hian Pu John Lalhruaitluanga, MSSU Asst. Coordinator, Upa Lalhmachhuana, Tuikual North leh Tual Upa F.
Lalenghluna, Ramhlun Vengthar (MSSU Trainers) te an kal ang. Zan Pathian biak inkhawmah Upa Lalhmachhuanan
Fanau enkawl chungchang thuchah a sawi ang.

1 Synod Social Front
Nimin (Aug. 7) khan Synod Social Front Politic Cell leh mi sawm bikten MGNREGA (Ni 100 Inhlawhna) chungchanga
Talk Show neih dan tur chiang zawka thlirhona, Synod Committee Room No. 1-ah an nei.

1 Campus Ministry
w August 9 (Zirtawpni) hian Union of Evangelical Students of India (UESI) Mizoram State, 1st Annual General
Meeting, Synod Conference Centre-ah neih a ni dawn a, chawhnu lamah Rev. V.L. Krosschhuanmawia, Campus
Ministry Coordinator-in Importance of Campus Ministry tih thupui hmangin paper a present ang.
w August 11 (Pathianni) zan hian Greenland Higher Secondary School, Chaltlangah Tv. C. Lalremruata, Outreach
Worker cum Counsellor-in hun a hmangpui ang.

1 Music
August 9 (Zirtawpni) hian Kolasib Venglai Kohhranah Solfa & Khuang vuak training neih a ni dawn a, hemi neihpui tur
hian Upa F. Lalremthanga, Music Coordinator leh Pu Lalromawia, Music Instructor te an kal ang.

1 Synod Literature & Publication Board
August 9 - 11 hian Damparengpui Pastor Bial huapin Literature Seminar neih a ni dawn a, seminar neihpui tur hian
Rev. K. Lalpiangthara, SL&PB Editor; Upa H. Ronghaka, SL&PB Jt. Editor; Tv. Laldintluanga, Office Assistant leh
Nl. Zoremi, Soloist te an kal ang.

1 Hruaina Eng FM Radio & TV Programme
w AUGUST 9 (FM Zoawi Aizawl @ 7:30 p.m.) :
Solo : Steward  - A nghak che, Zaipawl : Bethlehem Kohhran Zaipawl - Kan Pathian Kulhpui Nghet, Thusawi : Upa
Lalrammawia Ngente - Tunlai khawvel leh kristian nun 1, Solo : C. Lalnunzira - Lalpa'n min sawm, Zaipawl : Besy
Choir - Amen w

SYNOD MISSION BOARD
MISSIONARY RETREAT PROGRAMME FOR

HOME MISSION & CACHAR TLANGRAM REGION
A hmun : Chawlhhmun Kohhran Biak In
A hun : 15th-18th August, 2013
Thupui : ‘An hnungtawlh lo’ (Hebrai 11:15)
Speaker : Rev. Remlalfaka, Lecturer, MTC
Character Study : Nehemia
Zirpuitu : Rev. H. Zothansanga i/c Luangmual Pastor Bial

15TH AUGUST, 2013 (NINGANI)
12:00NOON - 4:30 P.M. : REGISTRATION

4:30 P.M. - 6:00 P.M. : ZANRIAH

7:00 P.M. : VANTLANG PATHIAN BIAK INKHAWM

Chairman : Rev. Lalchhuanmawia
Secretary, SMB

Introduction : Chairman
Mission Board Report : Upa Lalrinmuana,

Coordinator, SMB
Inlawmna & Thuchah : Rev. Lalramliana Pachuau,

Moderator
Zaipawl : Luangmual Bial
Solo : Nl. Margaret Malsawmzuali,

Jubilee
16TH AUGUST, 2013 (ZIRTAWPNI)
6:30 A.M. - 7:30 A.M. : CHARACTER STUDY

7:30 A.M. - 09:00 A.M. : TUKTHUAN

09:30 A.M. - 11:00 A.M. : PAPER ZIRHO

Hruaitu : Upa Vanlalchhunga, BEC  Member
Thupui : ‘Kohhran din leh enkawl’
Present-tu : Rev. Lalrinnunga, A/S Lunglei
11:00 A.M - 12:00 NOON : SAWIHONA

12:00 NOON. - 1:00 P.M. : CHHUN CHAWLH

01:00 P.M. - 02:00 P.M. : PAPER ZIRHO

Hruaitu : Rev. R. Vanlalnghaka, BEC Member
Zir tur : ‘Tunlai khawvel leh Missionary’
Present-tu : Rev. C. Lalsangliana, BEC Member
04:00 P.M. - 06:00 P.M. : ZANRIAH
07:00 P.M. : VANTLANG PATHIAN BIAK INKHAWM

Chairman : Upa H. Doremthanga,
BEC Member

Thu hriltu : Upa Denghmingthanga,
BEC Member

Zaipawl : Tanhril Bial
Solo : Tv. PBK Liankhuma, Tanhril
INKHAWM BAN ZAIKHAWM

Hruaitu : Pu P.C. Lalmuankima,
Evan. Tumpanglui

Khuangpu : Thlengtu Kohhran atangin.
17TH AUGUST, 2013 (INRINNI)
6:30 A.M. - 07:30 A.M. : CHARACTER STUDY

7:30 A.M. - 09:00 A.M. : TUKTHUAN

10:00 A.M. - 12:00 NOON : THUPUI ZIRHO

Hruaitu : Rev. H. Lalrinmawia, Synod Secy.
Thupui : Direct Evangelism lama hmalak

dan tur
Present-tu : Rev. K. Lalrinkima, Principal, MTC
Sawiho :
12:00 NOON - 1:00 P.M. : CHHUN CHAWLH

1:00 P.M. - 04:00 P.M. : GENERAL DISCUSSION

Hruaitu : Rev. P.C. Pachhunga,
Executive Secretary i/c Mission

4:00 P.M. - 6:00 P.M. : ZANRIAH
7:00 P.M. : VANTLANG PATHIAN BIAK INKHAWM

Chairman : Rev. Lalbiakvulmawia, BEC Member
Thusawitu : Speaker
Zaipawl : Bawngkawn Bial
Solo : Tv. Robert Lalduhzuala,

Ramthar North
Inkhawm ban Zaikhawm
Hruaitu : Upa F. Lalfakzuala, BEC Member
Khuangpu : Thlengtu Kohhran atangin
18TH AUGUST, 2013 (PATHIANNI)
10:00 A.M. : VANTLANG PATHIAN BIAK INKHAWM

Chairman : Rev. C. Chawngliana, BEC Member
Thusawitu : Speaker
Solo : Tv. Zosangzuala Chhangte, Maubawk
Zaipawl : Synod Choir
12 NOON - 1:00 P.M. : CHHUN CHAWLH

1:30 P.M. : VANTLANG PATHIAN BIAK INKHAWM

Chairman : Rev. H. Zothansanga, Bialtu Pastor
Thusawitu : Speaker
Zaipawl : Vaivakawn Bial
Solo : Tv. Freddy Lalruatsanga, Hunthar
7:00 P.M. : VANTLANG PATHIAN BIAK INKHAWM

Chairman : Rev. P.C. Pachhunga,
Exe. Secretary  i/c Mission

Thusawitu : Rev. Lalchhuanmawia,
Secretary, SMB

Solo : Nl. Stacy V.L. Muanpuii, Tuikual
Zaipawl : Chawlhhmun Kohhran
INKHAWM BAN ZAIKHAWM

Hruaitu : Upa J. Zoliana, BEC Member
Khuangpu : Thlengtu Kohhran atanginÈ

w AUGUST 9 (FM Lunglei @ 7:30 p.m.) :
Solo : Zothanpuii - Ka Hmangaih par Isua, Synod News, Zaipawl : Bethlehem Kohhran Zaipawl - Kan Pathian
Kulhpui Nghet, Thusawi : Rev. Lalramliana - Ka chhuan ber Krista kraws, Solo : Steward  - A la nghak, Zaipawl :
Besy Choir - Amen
w AUGUST 11 (TV Programme @ 3:00 p.m.) :
Monthly Round Up : July thla, Bihchianna : Campus Ministry, Playback : Pastoral Care & Counselling Training
kharna inkhawm

1 Susamachar Prasaran Programme
AUGUST 11 (Pathianni) 5:00 pm. Hindi Gospel Programme (Susamachar Prasaran) :
Group/Choir/Solo : Luangmual Vengthlang - Bondhu re, Group/Choir/Solo : Aizawl Venglai Masihi Sangati -
Balidan, Sermon : Rev Laltharzuala - Masib hamara Adarsh, Group/Choir/Solo : Govt Complex Kohhran - Syon
Desh, Group/Choir/Solo : Champhai Vengthlang Pastor Bial - Hamara Kal

1 Moderator Programme
Synod Moderator Rev. Lalramliana Pachuau chuan August 10 - 12 chhung hian Shillong Pastor Bial leh Madanrting
Kohhran a tlawh ang. August 11 (Pathianni) chawhmaah Madanrting Kohhranah hun a hmang ang a, chawhnuah
Shillong Mizo Kohhranah hun a hmang ang a, Zanah Happy Valley Kohhranah hun a hmang leh ang.

